
2021 жылға арналған ӘЭДБ нақтылау тезистері
Құрметті Марат Әпсеметұлы!

Құрметті депутаттар!

Сіздің қарауыңызға 2021 жылға арналған макроэкономикалық көрсеткіштер мен бюджеттік параметрлер болжамын нақтылау енгізіліп отыр.
1-слайд
Ең алдымен, ағымдағы экономикалық жағдай туралы қысқаша баяндауға рұқсат етіңіз.
Ағымдағы жылдың басынан бері ел экономикасы өсімінің қалпына келуінде оң серпін байқалуда. Жалпы ішкі өнімнің өсу қарқыны қаңтар айындағы минус 4,5%-дан бірінші тоқсанның қорытындысы бойынша минус 1,6%-ға дейін жақсарды.
Кен өндіру өнеркәсібін есепке алмағанда, нақты секторда өсу 7,9%-ға дейін жеделдеді.

Жылдық инфляция 7,0%-ға дейін баяулады.
Нақты сектордың көп салалары тұрақты өсуді көрсетті. Олар құрылыс (13,1%-ға өсу), сумен жабдықтау (8,6%-ға), өңдеу өнеркәсібі (7,5%-ға), электрмен жабдықтау (4,9%-ға) және ауыл шаруашылығы (2,8%-ға) салалары. Сонымен қатар, ақпарат пен байланыс саласында 9,9%-ға өсу байқалды.

2-слайд
Өңдеу өнеркәсібі салаларында өсу қарқынының жеделдеуі байқалады. Серпінді өсу машина жасауда 21,8%-ға, оның ішінде автомобиль құрастыруда – 20,7%-ға тіркелді.

Құрылыс материалдары өндірісі – 30,1%-ға, химиялық өнімдер өндірісі – 14,2%-ға, пластмасса өнімдері өндірісі – 22,3%-ға, киім өндірісі – 25,8%-ға, жиһаз өндірісі – 19,2%-ға, фармацевтика – 9,1%-ға өсті.

3-слайд
Ел экономикасының өсуі бойынша жедел деректерді, мұнай нарығындағы оң үрдістерді ескере отырып, сондай-ақ әлемдік экономиканың өсуі бойынша күтулер негізінде 
2021 жылға арналған макрокөрсеткіштердің болжамы нақтыланды.
Мәселен, жыл басынан бері мұнайдың орташа бағасы барреліне 61 долларды құрады. Бұл ретте халықаралық қаржы ұйымдарының 2021 жылға арналған мұнай бағасы бойынша болжамдары бір баррель үшін 44 (ДБ) пен 
67 доллар (JP Morgan) аралығында болып отыр.

Осыған байланысты, макрокөрсеткіштерді нақтылау кезінде мұнайдың орташа жылдық бағасы барреліне 50 доллар деңгейінде айқындалды (бұрын мақұлданғаннан 15 долл. жоғары).
Дүниежүзілік банк вакциналау жүргізудің тиімділігіне байланысты әлемдік экономиканың өсуін 1,6%-дан 5%-ға дейін болжап отыр.
Бұл ретте халықаралық қаржы ұйымдарының болжамдарына сәйкес Қазақстан экономикасының өсуі 2,8%-дан 4%-ға дейін болжанады (АДБ 2,8%, ХВҚ 3,2%, ДБ 3,2%, ЕАДБ 4%).

4-слайд
Жоғарыда аталған факторларды ескере отырып, өсудің оң траекториясына мамыр айында шығу күтілуде. Ал «дағдарысқа дейінгі» деңгейге қазан айында 2,7%-тік өсумен жету болжануда.
Осыған орай, ел экономикасының өсу болжамы 2,8%-дан 3,1%-ға дейін жақсарды.
Бұл ретте номиналды жалпы ішкі өнім 77,8 трлн. теңге көлемінде бағалануда, бұл мақұлданған болжамнан 1,2 трлн. теңгеге жоғары.
Жан басына шаққандағы жалпы ішкі өнім 9 655 АҚШ долларына дейін артады.
Сыртқы сұранысты қалпына келтіру аясында металлургиядағы өндірістің неғұрлым белсенді өсуі есебінен өңдеуші өнеркәсіптегі болжамды көрсеткіштер 4,1%-дан 
5,2%-ға дейін жақсарды.
Құрылыста жоспарланған 17 млн шаршы метр тұрғын үйдің пайдалануға беруіне байланысты болжам 2,5%-дан
5%-ға дейін жақсарды.
Ақпарат пен байланыста IT қызметтерге сұраныстың өсуі нәтижесінде болжам 3,8%-дан 6,5%-ға дейін ұлғайды.
Ұлттық Банктің болжамы бойынша экспорт 10,8 млрд. долларға яғни 52,2 млрд. долларға дейін ұлғаяды (бұрын мақұлданған – 41,4 млрд. долл.). Импорт 37,1 млрд. долларды (36,3 млрд. долл.) құрайды.
Инфляция бұрын бекітілген 4,0-6,0% дәлізде сақталды.
5-слайд
Түзетілген макроэкономикалық болжам негізінде 2021 жылға арналған республикалық бюджет параметрлерінің болжамы нақтыланды.
Республикалық бюджеттің кірістері (трансферттерді есепке алмағанда) 2021 жылы 7 204 млрд. теңге көлемінде бағаланады, бұл бекітілген жоспардан 279 млрд. теңгеге жоғары.
Кірістердің негізгі ұлғаюы келесілер есебінен болжамдалады:  
134 млрд.теңгеге макроэкономикалық көрсеткіштердің өзгеруі есебінен (атаулы ЖІӨ – 101,6%-ға, тау – кен өнеркәсібінің ЖҚҚ – 145,8%-ға, экспорттың - 126,2% және импорттың – 102% -ға өсу қарқыны);
263 млрд.теңгеге мұнайға ЭКБ мөлшерлемесінің тоннасына 35 АҚШ долларынан тоннасына 50 АҚШ долларына дейін өзгеруі есебінен;
12 млрд. теңгеге АҚШ долларына теңге бағамының 420 теңгеден 425 теңгеге дейін өзгеруі есебінен.

Салық түсімдерінде ең үлкен үлес салмақты қосылған құн салығы (43,9%), корпоративтік табыс салығы (27,1%) және халықаралық сауда мен сыртқы операцияларға салынатын салықтар (19,4%) алады.
Корпоративтік табыс салығы бекітілген жоспарға қарағанда, негізінен салықтық әкімшілендіруді жақсарту есебінен,  9,7 млрд. теңгеге ұлғаюмен болжанады.
Қосылған құн салығы бойынша түсімдердің бекітілген жоспарға қарағанда 56,6 млрд. теңгеге азаюы болжанады, негізінен өз өндірісінің тауарларын экспорттаушылар үшін ҚҚС - ты оңайлатылған тәртіппен қайтаруды көздейтін жаңа норманы қолданысқа енгізу - 50% және АӨК-дегі Хартияға қатысушыларға тексеру жүргізбей ҚҚС-тың асып кетуін қайтаруды көздейтін пилоттық жобаны іске асыруға байланысты бюджеттен ҚҚС қайтару сомасының ұлғаюы есебінен.

Халықаралық сауда мен сыртқы операцияларға салынатын салықтар бойынша түсімдердің бекітілген жоспарға қарағанда 302 млрд.теңгеге ұлғаюы болжамдалады. Түсімдердің негізгі өсуі, мұнайдың әлемдік бағасының барреліне 35 доллардан 50 долларға дейін ұлғаюы есебінен, мұнайға экспорттық кедендік баждан 274 млрд.теңгеге болжанады.
Салықтық емес түсімдер, АҚШ долларына теңге бағамының 420 теңгеден 425 теңгеге дейін өзгеруі есебінен, бекітілген жоспарға қарағанда 0,5 млрд.теңгеге ұлғаюмен 287 млрд. теңге мөлшерінде айқындалды.
Ұлттық қордан кепілдендірілген трансферт өзгермейді және 2 700 млрд. теңге мөлшерінде сақталды.
Ұлттық қордан нысаналы трансферт «Nur Otan» платформасының іс-шараларын қаржыландыру үшін
1 000 млрд. теңгеден 1 850 млрд. теңгеге дейін ұлғайды.
Республикалық бюджет шығыстары 15 334 млрд. теңге көлемінде болжанып отыр, бұл бекітілген көрсеткішке қарағанда 1,3 трлн. теңгеге ұлғайтылады.
Бюджет тапшылығы жалпы ішкі өнімге қатысты 3,5% деңгейінде болжанып отыр.
Назарларыңызға рақмет!

